
				এই পাতাটির মুদ্রণ সংশোধন করা প্রয়োজন। 
আমার দেশপরিক্রম
২৮শে অক্টোবর এবং ২৫শে নভেম্বর ১৯৩৯-এ 'ফরওয়ার্ড ব্লকে” স্বাক্ষরিত প্ৰবন্ধ ।
S
১৯৩৯ সালের মে মাসের গোড়ার দিকে ‘ফরওয়ার্ড ব্লক’ গঠিত হবার পর, কিছুটা তাড়াহুড়া করে হলেও, আমি মোটামুটি ব্রিটিশ ভারতের সবটাই পৰ্যটন করি । আমি কয়েকটি দেশীয় রাজ্যের মধ্যে দিয়ে যাই এবং পথের ধারের কয়েকটি স্টেশনে দেশীয় রাজ্যের বিরাট সংখ্যক প্রজাদের সমাবেশে বক্তৃতা দিই। গত কয়েক মাসে আমি যা দেখেছি এবং শিখেছি তার হিসাব নেবার এবং তাই থেকে আমাদের ভবিষ্যৎ পথনির্দেশের সিদ্ধান্ত গ্ৰহণ করার এখন সময়
carg
প্ৰথমেই আমি বলে রাখতে চাই যে, গত কয়েকমাসের ঘটনাবলী ও অভিজ্ঞতা থেকে ফরওয়ার্ড ব্লক প্রতিষ্ঠার ন্যায্যতা সুস্পষ্টভাবে প্ৰতিপন্ন হয়েছে এবং ফরওয়ার্ড ব্লক যে তার ঐতিহাসিক ভূমিকা পালন করার জন্য পাকাপাকিভাবে রয়ে গেল, সে বিষয়ে আজি কারও মনে কোন সন্দেহ থাকতে পারে না । পরে যা বলছি তার থেকে এই উক্তির সত্যতা প্ৰমাণ করার প্রয়াস করব ।
আমি যে যে জায়গায় গিয়েছি, বেশীর ভাগ ক্ষেত্ৰেই কংগ্ৰেসনেতাদের যা কংগ্রেস-সংগঠনগুলির কাছ থেকে কোন সাহায্য বা সহযোগিতা আমি পাইনি। এই নিয়মের ব্যতিক্রম যেটুকু হয়েছিল, তা খুবই সামান্য । কয়েক জায়গায় কায়েমী কংগ্রেসের মনোভাব ছিল নিরপেক্ষ বা নিবিকার-কিন্তু অন্যান্য জায়গায় ছিল প্ৰত্যক্ষ বা প্রচ্ছন্নভাবে শক্ৰতা । অন্ধ ও তামিলনাদ প্রদেশে (অৰ্থাৎ মাদ্রাজ প্রেসিডেন্সিতে) দুটি প্রাদেশিক কংগ্রেস কমিটির প্রেসিডেন্ট দুজন আমাকে বয়কট করার জন্য জনসাধারণের কাছে আবেদন করেন। অন্যত্রও এইভাবে জনসাধারণের কাছে আবেদন করা হয় । অন্যাঙ্গ

